
				এই পাতাটির মুদ্রণ সংশোধন করা প্রয়োজন। 
ty মিশরধাত্রী বাঙ্গালী ।
আরবী পাশার প্রতিকূল। আরবীর বীর হৃদয় সকল প্রকার দেশহিতকর সদগুণ রাশিতে বিভূষিত হইলেও নৃশংসতার হস্ত হইতে বিমুক্ত হইতে পারে নাই। সমৃদ্ধিশালী আলেকজান্ত্রির ইংরাজ বীরের বজ্ৰ তোপে বিধ্বস্থা হইবার পূৰ্ব্বে আরবী পাশার নিষ্ঠুর আজ্ঞায়, তাহার অধীনস্থ নৃশংস সেনাদল নিৰ্দয়ৰূপে অসহায়, ভীতিবিহ্বল ইংরেজ শিশু, রমণী, যুবা, বৃদ্ধের প্রাণ সংহার করিয়াছিল। ১৮৫৭ খৃঃ অব্দের যে কানপুর হত্যাকাও আজিও ভুলিতে পারি নাই, যে ভীষণ পাপে আজিও ভারতবর্ষের উন্নত মস্তক অবনত, সেই মহাপাপ আরবী পাশাকেও স্পর্শ করিল—মহাবিষ রক্তে প্রবেশ করিয়া শিরায় শিরায় সঞ্চারিত হইল। ইহাই আরবী পাশার অধঃপতনের মূল কারণ। কিন্তু যে আরবী পাশা স্বদেশের কল্যাণের জন্ত, জন্ম ভূমির উদ্ধারের জন্ত, জাতীয় স্বাধীনতার জন্ত যুদ্ধ করিতেছিলেন, সকলে তাহার নিন্দাবাদ ঘোষণা করিলেও অামি তাহার যশোবাদ না করিয়া থাকিতে পারি না। আমি আরবীর সাহস, বীরত্ব ও উচ্চ গুণের ভূয়সী প্রশংসা করি। তাহার অসাধারণ বীরত্ব,অসামান্য কষ্টসহিষ্ণুতা,স্বদেশ উদ্ধারের জন্ত আত্মোৎসর্গ ও অন্তান্ত অশেষ গুণে আকৃষ্ট হইয়াই অধিকাংশ প্রজাবৰ্গ ও সেনারাজি তাহার আশ্রয় গ্রহণ করিয়াছিল। এমন কি মহাপ্রতাপশালী তুরক্ষ সুলতান মনে মনে আরবীকে ভাল না বাসিয়া থাকিতে পারেন নাই ; গোপনে আশ্বাস এবং অশেষবিধ সাহায্যও প্রদান করিয়াছিলেন । কিন্তু বিধাতার যাহ। ইচ্ছ, তাহাই সম্পন্ন হয় । এ ভীষণ মিশরযুদ্ধে স্বদেশপ্রাণ মহাবীর আরবী পাশার অধঃপতন ও ইংরেজের বিজয় লাভ ঈশ্বরের অভিপ্রেত। একটু মাত্র অগ্নি সংস্পর্শে যেমন পৰ্ব্বতসমান ভূলারাশি ভস্মসাৎ হইয়া যায়, একটা মাত্র পাপ সংস্পর্শে যেমন নানা সাহেব প্রভৃতি ভারতীরগণ অধঃপতিত इहेबांছিলেন, তেমনি একটা মাত্ৰ পাপম্পর্শে জারী পাশারও অধঃপতন

